
 
 

Whakatairanga mākete hou e toha nei i ngā kōrero a 

ngā tauira onamata ma te kōnae ipurangi 

Kua whakarewatia e Te Whare Wānanga o Awanuiārangi he 

whakatairanga mākete hou e whakaatu ana i ngā kōrero mai i tētahi rōpū 

onamata mō o rātou ara mātauranga me a rātou koha ki o rātou whānau, 

hapū, iwi me ngā hāpori.   

Ko te kaupapa Tūhono Tangata i ahu mai i ngā kaupapa kōrerorero me ngā tauira onamata, 

tuarima rātou, i tonoa atu kia hoki mai anō ki te Wānanga mo te kotahi rā ki te kōrero mai i a 

rātou kōrero.  I rekōtitia a rātou kōrero ki roto i ngā kōnae ipurangi e rua, e whakarato ana i 

te māramatanga o te āhua e pā ana ki te reo Māori, ngā tikanga me te mātauranga Māori  i 

waenga i a rātou me te  rerekē ō o rātou ara umanga me te mātauranga.   

E kī ana te menetia o te Marketing and Communications, a Jo Holmes, “Kā nui te whakapiki 

wairua a ngā tauira i roto i o rātou hāpori ana koi nei te hōtaka e kore e wareware i a rātou 

ngā hua kua puta mai i o rātou mātauranga hei oranga mō rātou mē o rātou whānau, hāpori 

hoki,” 

“I tohua e mātou te whakaatu kōnae ipurangi na te mea, i hiahia mātou kia rongo hāngai ngā 

tāngata mai i ngā tauira ana kia pai ai tā rātou whakarongo ki ngā kōrero mai i o rātou waha.  

Ko te tūmanako, ma te whakaatu i ēnei, ka hīkaka ngā ngākau o ētahi atu ki te whaiwhakaaro 

mō rātou anō, ki te whai rātou i te huarahi o te mātauranga.” 

Kua neke atu i te kotahi marama e whakatairangatia ana ma runga i te pae pāpāho pāpori a   

Awanuiārangi.  Ka noho tonu ki reira tae noa ki te mutunga o te marama o Oketopa, ma te 

whakaatu ki runga i te pukemata ma roto i ngā pūnaha rorohiko me te whānui atu o ngā  

whakaputanga pānui ki te pouaka whakaata ki waho atu o ngā kāinga , tae atu ki ngā papa 

pānui, ki muri o ngā pahi, whakahaumaru pahi, me te papawhiti ki ngā taunga rererangi.    

“Hāngai tonu tā mātou titiro ki te Waiariki, Waikato me Tāmaki Makaurau, ki te hiki ake i te  

rangonga whānuitia o Awanuiārangi me te whakaaweawe a te Wānanga ki runga i ngā 

whānau o ināianei tae noa ki ngā tau e tū mai nei.  Kei roto ngā kōnae ipurangi mē ngā pānui 

i te reo Māori me te reo Pākeha, e tautoko ana i te reorua o ngā kōrero me te whai tikanga o 

te reo Māori ki ngā manuhiri a te kōnae ipurangi.       

Ko te wāhanga tuatahi e whakaatu ana i a Tākuta Robyn Roa, Tracy Gilmer, mē Te 

Rangihaeata Hare ana ko te wāhanga tuarua, ka whakaatuhia mā runga i te whakaaturanga 

mataora mai i te tīmatanga o Oketopa, e whakaatu ana i a Aroha Ruha me Toni Boynton.     

 


